
17.09.2010Ã 02/13.8/111-92-10
	1.Որոշման նախագծով հաստատված հավելվածի (այսուհետ` Հավելված) 6-րդ կետի <<Հիմնարկի հասցեն>> բառերն անհրաժեշտ է փոխարինել << Հիմնարկի գտնվելու վայրն>> բառերով, քանի որ Հայաստանի Հանրապետության օրենսդրությամբ <<հասցե>> հասկացություն նախատեսված չէ և Հայաստանի Հանրապետության քաղաքացիական օրենսգրքում օգտագործվում են <<գտնվելու վայր>> բառերը
	Ընդունվել է, կատարվել է համապաստասխան փոփոխություն:

	
	2.Հավելվածի կետերի համարակալումն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 41-րդ հոդվածի 4-րդ, 5-րդ և 6-րդ մասերի պահանջներին, որոնց համաձայն իրավական ակտերում դրույթները շարադրվում են հերթական համար ունեցող կետերի տեuքով, կետերը կարող են բաժանվել միայն համարակալված ենթակետերի, իuկ ենթակետերը` միայն համարակալված պարբերությունների, կետերը և ենթակետերը համարակալվում են արաբական թվանշաններով, իuկ պարբերությունները` հայերենի այբուբենի փոքրատառերով։
	Ընդունվել է, կատարվել է համապաստասխան փոփոխություն:

	
	3.Հավելվածի 11-րդ կետից անհրաժեշտ է հանել <<ՀՀ արդարադատության նախարարությունից>> բառերը` նկատի ունենալով Հայաստանի Հանրապետության արդարադատության նախարարության կանոնադրական խնդիրների առանձնահատկությունները:
	Ընդունվել է, կատարվել է համապաստասխան փոփոխություն:

	2. ՀՀ  ֆինանսների նախարարություն
	1. Հավելվածի 13-րդ կետը (փոփոխված տարբերակի 14-րդ կետը) անհրաժեշտ է խմբագրել, հաշվի առնելով այն հանգամանքը, որ հիմնարկն ստեղծված է համարվում նրա կանոնադրությունը հաստատելու մասին հիմնադրի իրավական ակտն ուժի մեջ մտնելու պահից:
	Ընդունվել է, կատարվել է համապաստասխան փոփոխություն:

	
	2. Հավելվածի 18-րդ կետի և 28-րդ կետի զ/ ենթակետի (փոփոխված տարբերակի 19-րդ և 34-րդ կետերը) կապակցությամբ հայտնում ենք, որ պետական հիմնարկը չի կարող բանկում ունենալ հաշիվ և պետք է սպասարկվի գանձապետական համակարգի միջոցով` (<<Գանձապետական համակարգի մասին>> ՀՀ օրենքի 14-րդ հոդված, համաձայն որի Հայաստանի Հանրապետության պետական հիմնարկները չեն կարող ունենալ բանկային հաշիվներ առևտրային բանկերում: Հայաստանի Հանրապետության և համայնքների կողմից բոլոր վճարումներն իրականացվում են գանձապետական միասնական հաշվից` լիազոր մարմնի սահմանած կարգով):
	Ընդունվել է, կատարվել է համապաստասխան փոփոխություն:

	
	3.  Հավելվածի 23-րդ կետում (փոփոխված տարբերակի 24-րդ կետը) որպես հիմնարկի կառավարում իրականացնող մարմին նշված է նաև լիազոր մարմինը, սակայն վերջինիս իրավասությունները Նախագծով սահմանված չեն:
	Չի ընդունվել: Լիազոր մարմնի իրավասությունները սահմանվելու են լիազոր մարմնի և հիմնարկի միջև կնքվող համաձայնագրով (տես նախագծի հավելվածի 8-րդ կետը):

	
	4. Հավելվածի 24-րդ կետի ա/ ենթակետը, 25-րդ կետը, 28-րդ կետի ը/ ենթակետը (փոփոխված տարբերակի 25-րդ կետի 1-ին ենթակետը, 26-րդ կետը, 34-րդ կետի 1-ին ենթակետը) անհրաժեշտ է խմբագրել, քանի որ դրանք հակասում են <<Քաղաքացիական ծառայության մասին>> և <<Քաղաքացիական  ծառայողների վարձատրության մասին>> ՀՀ օրենքների դրույթներին:
	Չի ընդունվել: Հիմնարկի տնօրենը և աշխատողները չեն հանդիսանում քաղաքացիական ծառայողներ, ուստ նրանց նկատմամբ կիրառելի չեն <<Քաղաքացիական ծառայության մասին>> և <<Քաղաքացիական ծառայողների վարձատրության մասին>> ՀՀ օրենքների դրույթները:

	
	5. Հավելվածի 32-րդ կետում (փոփոխված տարբերակի 38-րդ կետը) <<տնօրինությանը>> բառերը անհրաժեշտ է փոխարինել <<տիրապատեմանն ու օգտագործմանը>> բառերով, քանի որ պետական հիմնարկները սեփականության իրավունքով գույք ունենալ չեն կարող, նրանց գույքը ձևավորվում է հիմնադրի կողմից նրանց ամրացված գույքից:
	Ընդունվել է, կատարվել է համապաստասխան փոփոխություն:

	
	6. Հավելվածի 36-րդ կետը (փոփոխված տարբերակի 42-րդ կետը) առաջարկում ենք խմբագրել, սահմանելով, որ  հիմնարկի գործունեությունը համարվում է դադարած` դրա վերաբերյալ հիմնադրի որոշումն ուժի մեջ մտնելուց 2 ամիս հետո, եթե այդ որոշմամբ ավելի ուշ ժամկետ նախատեսված չէ
	Չի ընդունվել: Քանի որ, հնարավոր են դեպքեր, երբ 2 ամիսը չբավարարի ընթացք տրված խրագրերն ավարտելու համար: Այդ առումով ճիշտ է, որ դադարման պահը սահմանի հիմնադիրը` ամեն կոնկրետ դեպքի համար:

	
	7. Նախագծի համարակալումն անհրաժեշտ է համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի պահանջներին:
	Ընդունվել է, կատարվել է համապաստասխան փոփոխություն:


